
шчыкаў у Горжыцы, у М аст.-прамысл. 
школе (1896— 98; выкладаў у 1916— 25) 
i AM (1898— 1901; выкладаў з 1925) у 
Празе. У 1904— 08 у Гіарыжы. Творчая 
манера адмегная пошукамі прасторавай 
выразнасці, свабодай камназідый, жы- 
вапіснай пластычнасцю . Сярод работ: 
«Руіны жыцдя* (1902), «Брукаўшчыкі», 
«Серна з дзіцянятамі», рэльеф «Пасля 
купания ў моры» (усе 1905), «Абуджэн- 
не» (1905, 1926), «Зоркі гаснуць» (1906), 
праекггы помнікаў К. Гаўлічаку-Бораў- 
скаму (1924), Я. Ж ыж ку (1931— 34; ус- 
таноўлены ў 1950 у Празе) і інш. Гіра- 
цаваў як  партрэтыст і медальер.

КАФКА (Kafka) Ф ранц  (3.7.1883, П ра
га —  3.6.1924), аўстрыйскі пісьменнік, 
прадстаўнік пражскай нямецкамоўнай 
діт. ш колы. Скончыў Пражскі ун-т 
(1906). Друкаваўся з 1909. Аўтар навел 
«Прысуд», «Качагар» (абедзве 1913), 
«Ператварэнне» (1916), «У калоніі для 
зняволеных» (1919), зб-каў «Сузіранне» 
(1913), «Вясковы лекар» (1919), «Гала- 
дамор» (1924). П асмяротна выйшлі не- 
заверш аныя раманы -пры тчы  «Працэс» 
(1915, выд. 1925, экранізацыя 1962), 
«Замак» (1922, выд. 1926), «Амерыка» 
(1914, выд. 1927), а таксама навелы, 
дзённікі, афарызмы, лісты. У філас,- 
алегарычнай прозе К. праблемы адзіно- 
ты, трагічнага бяссілля, асуджанасці 
«маленькага чалавека». Яго мает, м ане
ры ўласцівы спалучэнне розных настро- 
яў і стылявых тэндэнцы й, сумяш чэнне 
рэальна-будзённага з ф антастичны м , 
надсусветным, ужыванне сімволікі, але- 
горыі, гратэску, гумару. Я к рэфарматар 
л-ры  істотна паўплываў на мает, слова 
20 ст. Літ. прэмія імя Т. Ф антане 1915. 
На бел. мову асобныя творы К. пера- 
клаў J1. Баршчэўскі.

Тв \ Бел. пер. — Прысуд: Апавяданні і мі- 
ніяцюры. Мн., 1996; Рус. пер. — Роман. Но
веллы Притчи. М., 1965; Процесс. Замок. 
Новеллы и притчи. Из дневников. М., 1989; 
Америка Процесс. Из дневников. М., 1991; 
Замок. Новеллы и притчи. Письмо к отцу. 
Письма Милене. М., 1991.

Him:. З а т о н с к и й  Д.В. Франц Кафка и 
проблемы модернизма. 2 изд. М., 1972; 
111 а р п Д. Незримый ворон: Конфликт и 
трансформация в жизни Ф Кафки: Пер. с 
англ. Воронеж, 1994; Д а в и д  К Франц 
Кафка: Пер. с фр. Харьков; Ростов н/Д, 1998.

ЕЛ. Лявекава.

КАФЛЯ (ням. Kachel), керамічныя 
пліткі для абліцоўкі нечаў, камінаў, 
сцен у памяш каннях. 3 адварсітнага бо
ку маюць выгляд адкрытай скры нкі 
(румпы) для замацавання ў муроўцы. 3 
пярэдняга (вонкавага) боку бываюць 
гладкія, рэльефныя, пакрытыя белай 
або каляровай глазурай (маёлікавая К  ), 
а таксама неглазураваныя (тэракота- 
выя); паводле ф ормы  —  плоскія, вугла- 
выя, карнізныя. Вырабляюцца з сярзд- 
непластычных ганчарных мергелісгых і 
фаянсаьых глін у драўляных формах ці 
ўручную. Сфармаваную  К. высушва- 
юць, потым абпальваю ць у печах пры 
т-ры да 1150 °С. К. часта няправільна

называюць пліткі дэкаратыўныя без 
румпы на тыльным баку.

К была вядома ў Егіпце і Асірыі з 1-га 
тыс да н э., пазней у Кігаі, Стараж. Грэцыі 
і Рыме, Іране, з 8 ст. ў многіх краінах Евро
пы, з 10—11 ст. у Кіеўскай Русі (Дэесяцінная 
царква ў Кіеве). У еўрап. краінах пашырыла- 
ся ў 16—17 ст. У Германіі, Галандыі, Швей
цары! выкарыстоўвалі пераважна белую К з 
сшім малюнкам, напачатку арнаментальным, 
пазней з выяўл. матывамі. У Расіі вядома з 16 
ст.

На Беларусі выраб К. пашыраны з 14 
ст. Першапачаткова яе выраблялі ра- 
меснікі-ганчары, з 18 ст. кафлярсгва 
вылучылася ў асобную галіну прам-сці. 
У 14— 16 ст. выраблялі гаршковыя К. з 
вусцямі рознай канфігурацыі, дно зрэд- 
ку дэкарыравалі 3 15 ст. пачалі выраб- 
ляць каробчатую К., для якой характэр- 
ны высокая рамка і круглая румпа, 
прымацаваная да квадратнай пласціны; 
больш познія К. рабілі з невысокая 
прамавугольнай румпай і вял. квадрат
най або прамавугольнай пласцінай. Яе

звы чайна аздаблялі геам. узорам, а так 
сама выявамі раслін, жывёл, сю ж яны  
мі кампазіцыямі н а  быт., гіст. і p3J,-r 
тэмы. У канцы 16 —  1-й пал. 17 
бел. кафлярства дасягнула найб. роскві- 
ту. Маст. якасцямі вызначалася палі- 
хромная К., пакрытая белай, жоўтай 
светла- і цёмна-зялёнай, блакітнай’ 
цёмна-сіняй, карычневай палівай. У яё 
аздабленні (асабліва ў 17 —  пач. 18 с т ) 
пераважала расл. і геральдычная тэма- 
тыка, часам з надпісамі на лацінцы або 
кірыліцы, пазначэннем года вырабу. з 
2-й пал. 17 ст. К. выраблялі ў т. зв. ды. 
вановым стылі, дзе кожная асобная К. 
складала частку агульнага малюнка па- 
верхні печы. Бел. кафлярства 17 ст. 
значна паўплывала на развіццё вытв-сці 
К. ў Рус. дзяржаве, дзе працавалі бел. 
майстры з Копысі, М сціслава, Дуброў- 
ны, Віцебска і інш  гарадоў, у т. л. Пётр 
Заборскі і С цяпан Палубес (іх вырабамі 
аздоблены Церамны палац Крамля, 
Круціцкі церам, царква Георгія Неаке-

Да арт Кафля Фра
гмент печы у будын- 
ку біблішэкі імя 
Я.Ф. Карскяга ў 
Гродне. Пач. 20 ст.

Мінская кэфля (медальён). Пач. 20 ст Кафля. Самарканд. 1340-я г

руйскага ў Маскве, Васкрасенскі са- 
S p  Новаіерусалімскага манастыра на 
^ Ь ,  І інш ). У 18 ст. пам сру К. павя- 
яічыліся, мадэлірсўка рэльефаў усклад- 
нілася У аздабленні печаў і камінаў, 
даЯ рабілі ў выглядзе ярусных цылін- 
„раў, абеліскаў і інш. на багата дэкары- 
раваных цокалях, выкарыстоўвалі вял. 
К-ўстаўкі з гарэльефнымі выявамі рас- 
ЛІН, жывёл, чалавека. Ш ырока выка- 

ыстоўваліся гладкія, размаляваныя ко- 
бальтам К., т. зв. галандскія, у разма- 
лёўцы якіх пераважалі адлюстраванні 
гіст., батальных, жанравых сцэн, пейза
ж у , кніжных ілюстрацый, абразоў. К. 
канда 19 —  пач. 20 ст. вызначалася ры- 
самі стылю мадэрн і мела форму рэль- 
ефных, паліхромных чатырохвугольных 
плітак або фасонных дэталей (медальё- 
наў, карьіятыд, ільвіных галоў і інш.). У 
той час на Беларусі прадавалі кафель- 
ныя заводы ў Бабруйску, Барысаве, Ві 
цебску, Івянцы, Копысі, М інску, Магі- 
лёве, Навагрудку і інш.

Паліваную К. вырабляе кафляны нэх 
Аршанскага камбіната сілікатных выра- 
баў. Гл. таксама Віцебская кафля , Гро- 
дзенская кафля, Заслаўская кафля , Зэль- 
венская кафля, Копыская кафля, Магі- 
лёўская кафля, Мірская кафля, Мсціслаў- 
ская кафля.

Літ:. А б е ц е д а р с к и й  JI.C. Белорусы 
в Москве XVII в. Мн., 1957; Т р у с а ў А.А., 
У г р ы н о в і ч  У.В. Беларуская паліхромная 
кафля / /  Помнікі гісторыі і культуры Белару- 
сі. 1983. № 4; Беларуская кафля. Мн., 1989.

А.А.Трусау, У. В. Угрыновіч.

к А ф р ы  (ад араб, кафір —  няверуючы. 
няверны), еўрапейская назва паўд.-афр. 
народа коса. 3 сярэдзіны 18 ст К і 
роднасныя ім плямёны жылі на тэр. па- 
між Драконавымі гарамі, рэчкамі 
Грэйт-Фіш і Умзімкулу. У 1770— 1880-я 
г. вялі ўзбр. барацьбу супраць афрыка- 
нераў, з пач. 19 ст. —  супраць англічан 
(т. зб. кафрскія войны); найб. значныя 
ваен. суты кненні адбыліся ў 1779— 81, 
1789—93, 1799— 1803, 1811— 12, 1818— 
19, 1834— 35, 1846— 47, 1850— 53, 1858, 
1877—79. Д а пач. 1880-х г. каланізавана 
ўся тэр. рассялення коса. Цяпер К. жы- 
вуць на У Капскай прав. ГІаўд -Афр. 
Рэспублікі Агульная колькасць 7,39 
млн. чал. (1992). Мова —  коса (ісікоса). 
Значная ч. К. прытрымліваецца традыц 
вераванішў (культ продкаў і сіл прыро- 
ды), ёсць хрысціяне. Займаю іш а земля- 
робствам, жывёлагадоўляй.

КАФТАН, 1) мужчынскае верхняе 
адзенне магнатаў і rap. знаці ў 16— 17 
ст. Прыйш оў з Персіі і Турцыі ў Рэч 
Паспалітую, адтуль трапіў у Расію. Рас- 
хінная, ш ырокая ў падоле вопратка з 
ДОўгімі рукавамі, якую зашпільвалі 
ўстык на 6— 8 пятліц з гузікамі; у падо
ле і па баках былі разрэзьі з пятлідамі. 
Шылі з аксаміту, парчы або дарагога 
сукна. У 17 ст. рабілі з багата аздобле- 
ным стаячым каўняром. Станавы К. 
шылі ш чыльным да стану з кароткімі 
рукавамі. Польскі К. быў адразным гіа 
таліі; ліф  ш чыльна ахогаііваў фігуру,
ніжняе ш ырокае крыссе збіралі ў збор- 
кі; рукавы былі вельмі шырокімі і пыш -

нымі катя плячэй і вузкімі ад локця да 
кісці. 2) М ужчынская і жаночая вопрат
ка менш заможных слаёў насельніцтва. 
У 19 ст. на Беларусі найб. паш ыраны К. 
прамога крою з адкладным каўняром, 
які шылі з сукна або палатна.

М.Ф. Раманюк.

КАФЎЭ (Kafue), рака ў Замбіі, левы 
прыток р. Замбезі. Даўж. каля IOOOnkm, 
пл. басейна каля 140 тыс. км 2. Пачына- 
ецца на водападзельным плато Конга- 
Замбезі, цячэ пераважна ў нізкіх заба- 
лочаных берагах, у сярэднім пячэнні 
ўтварае цясніну даўж. 26 км ГЭС, ва- 
дасховішча. Суднаходная на 240 км ад 
вусця. У сярэдняй ч. басейна К. —  нац. 
парк Кафуэ.

КАФЙ (<і^анц. cafe), к  а в я р н я, невя- 
лікі рэстаран, дзе падаюць каву, чай, 
закускі і інш. К. з сістэмай самаабслу- 
гоўвання наз. к а ф е т э р ы й .

КАХАМАРКА (Cajamarca), горад на 
П нЗ Перу, на схілах Зах. Кардыльеры, 
на выш. 2,7— 2,8 тыс. м. Адм. д. дэпар- 
тамента Кахамарка. Адзін з гал. цэнтраў 
дзяржавы інкаў. У 1533 іспанцамі тут 
быў пакараны смерцю апош ні ўладар 
інкаў Атаўальпа. 93 тыс. ж. (1990). Ву- 
зел аўтадарог. Прам-сць: харч., гарбар- 
ная, тэкстыльная. Рамесная вытв-сць 
саламяных капелюшоў, чаканка па се- 
рабры. Ун-т. Арх. помнікі 17— 18 ст.

КАХАНАВІЧЫ, вёска ў Верхнядзвін- 
скім р-не Віцебскай вобл. Цэнтр сель- 
савета і саўгаса. За 19 км на ПнУ ад го- 
рада і чыг. ст. Верхнядзвінск, 194 км ад 
Віцебска. 609 ж., 276 двароў (1998). Ся- 
рэдияя школа, Дом культуры, б-ка, 
бальніна, амбулаторыя, камбінат быт. 
абслугоўвання, аддз. сувязі. Магіла ах- 
вяр фашызму. П омнік землякам, якія 
загінулі ў Вял. Айч. вайну.

«КАХАНАЧКА», гарадскі бытавы танец. 
Муз. памер 2/4. 'Гэмп умераны. Як 
бальны танец створаны ў пач. 20 ст. 
рус. балетмайстрам М. Гаўлікоўскім. На 
Беларусі иашыраны ў сял. иобыце, спа- 
радзіў шэраг харэаграфічных мадыфіка- 
цый Выконваецца парамі па крузе сліз- 
гогным крокам. .Лдна з характэрных фі- 
гур: партнёры, стоячы тварам адзін да 
аднаго, удараюцца спачатку правымі, 
потым, пасля іш яскання ў далоні, л е 
вым! рукамі. Сцэн. варыянт танца 
«Полька-каханачка» стварыў бел. бадет- 
майстар В. Партной. Л.К. Апексюшовіч.

КАХАННЕ, глыбокае і інтымнае начуц- 
цё, сардэчная прыхільнасць да асобы 
другога полу. Гл. ў арт. Любоў.

КАХАНОВІЧ Міхаіл Сшуянавіч (вер. 
1882, в. Вял. Лукі Баранавіцкага р-на 
Брэсцкай вобл —  19.3.1934), бел. палгт 
дзеяч, педагог. Скончыў Харкаўскі ун-т 
(1910). Выкладаў у навуч. установах 
Вільні, М агілёза. Чл. Беларускага на- 
цыяналънага камітэта. Адзін з арганіза- 
тараў, пазней старш ыня Магілёўскага 
беларускага камітэта. Рэдактар газ. 
«М огилевские известия» (1917). Удзель- 
нік з 'езда беларускіх арганізацый і пар
т ий  у М інску (ліп. 1917). Летам 1918

выехаў у Вільню, удзельнічаў у аргані- 
зацыі з ’езда беларускіх дэлегатаў Вьіен- 
шчыны і Гродзекшчыны. 3 1919 кіраўнік 
школьнага аддзела Цэнтр. бел. рады Ві- 
ленш чыны  і Гродзеншчыны, у 1919— 22 
дырэктар Віленскай бел. гімназіі. Вы- 
ступаў з публіцыст. артыкуламі ў бел. 
перыяд. друку, аўтар успамінаў пра 
І.Луцкевіча (у кн. «ІІамяці Івана Луцке- 
віча. У першыя ўгодкі яго смерці»,

Ф. Кяфка. М.С.Кахановіч.

1920). У 1922 абраны паслом у сейм 
Польскай Рэспублікі. 3 1925 у БССР, 
працаваў у рэдакцыях газ. «Савецкая 
Беларусь» і час. «Савецкае будаўніц- 
тва», у выдавецтвах, займаўся перакла- 
дамі. 11.8.1933 арыштаваны ДПУ БССР 
па справе «Беларускага нацыянальнага 
цэнтра», 9.1.1934 прыгавораньі да вы- 
ш эйш ай меры пакарання. Рэабілітава- 
ны 16.8.1956.

КАХАНбЎСКАЯ Іна, гл. Саковіч Аляк- 
сандра.

КАХАНбЎСКІ Аўген, гл. Калубовіч Аў- 
ген.

КАХАНбЎСКІ Генадзь Аляксандравіч 
(8.1.1936, в. Дамаш ы Маладзечанскага 
p-на М інскай вобл. —  15.1.1994), бел. 
гісторык, краязнавец, фалькларыст, 
літ.-знавец. Д-р гіст. навук (1992). 
Скончыў М аскоўскі пед. ін-т (1963). 
Працаваў у М інскім абл. краязнаўчым 
музеі ў г. М ададзечна, з 1982 у Ін-це 
мастацтвазнаўства, этнаграфіі і фальк- 
лору АН Беларусі, у 1991—94 —  у Нац. 
навукова-асв. цэнтры імя Ф. Скарыны. 
Даследаваў развіццё археалогіі, края- 
знаўства, музейнай справы, пытанш  
аховы помнікаў гісторыі і культуры Бе
ларусь Увёў у навуковы ўжытак выявле
н и я  ў архівах невядомыя раней даку- 
менты і творы (грамату 3. Даленгі-Ха- 
дакоўскага на права археал. раскопак, 
рукапіс.ы Т. Нарбута, А. Кіркора, У.З. 
Завітневіча і інш .). Аўтар літ.-краязнаў- 
чых нарысаў пра Я. Купалу, М. Багда- 
новіча, Я. Баршчэўскага, А. Гурынові- 
ча, Ф. Тапчэўскага, М. Чарота. кніг па 
гісторыі гарадоў Беларусі («Маладзеч- 
на», 1971, 1988; «Вілейка», 1974). Ііер- 
шы старш ыня Бел. краязнаўчага т-ва 
(1989— 94).

Те:. Археалогія і гістарычнае краязнаўства 
Беларусі ў X V I—X IX стст. Мн., t984; Адчы- 
ніся, таямніца часу. Мн., 1984; Повязь часоў. 
Мн., 1985; Беларуская фалькларыстыка: Эпо-

